
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման 5-րդ կետի 8-րդ ենթակետի համաձայն Հայաստանի Հանրապետության կառավարությունը որոշում է.

Թույլատրել ՀՀ քաղաքաշինության նախարորությանը Հայաստանի Հանրա​պե​տու​թյան կառավարության 2013 թվականի մարտի 21-ի թիվ 247-Ն որոշմամբ նախատեսված՝ Երևանի Մարտիրոս Սարյանի տուն-թանգարանի վերակառուցման աշխատանքների իրականացման համար պետական գնման պայմանագրերի կնքման արդյունքում տնտեսված 33 860 864 դրամ գումարն ուղղել Երևանի Մարտիրոս Սարյանի տուն-թանգարանի հիդրավլիկ վերելակի ձեռքբերման, մոնտաժման ու Մարտիրոս Սարյանի ընտանիքի բնակարանի դռների ու պատուհանների մի մասի  վերանորոգման  աշխատանքներին: 
                                          ՀԻՄՆԱՎՈՐՈՒՄ
«ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը

      Նախագծի ընդունման անհրաժեշտությունը պայմանավորված է  Երևանի Մ.Սարյանի տուն-թանգարանի վերակառուցման նախագծանախահաշվային փաստաթղթերով ամրագրված աշխատանքների հաջորդական իրագործման և օբյեկտի լիարժեք  շահագործման ապահովման պահանջով:

2. Ընթացիկ իրավիճակը և խնդիրները

   Երևանի Մարտիրոս Սարյանի տուն-թանգարանի  523.062 հազ.դրամ նախահաշվային արժեքով վերակառուցման նախագծանախահաշվային փաստաթղթերի մշակման աշխատանքները 07.12.2011թ. NԲԸԱՀԱՇՁԲ-11/39 պետական գնման պայմանագրի համաձայն իրականացվել են <ՆՍԹ Արքիթեքչուր Ստուդիո> ՍՊԸ նախագծային կազմակերպության  կողմից:

 ՀՀ կառավարության 2013 թվականի մարտի 21-ի թիվ 247-Ն որոշմամբ 393,790.9 հազ.դրամ հատկացված գումարի շինմոնտաժային աշխատանքները սահմանված կարգով ներկայացվել են գնման և ձեռքբերվել Կապալառուի կողմից՝ 359,990.536 հազ.դրամ գնային առաջարկի ներկայացմամբ:

Նույն որոշմամբ հատկացված 1210.5 հազ.դրամ գումարի շրջանակներում գնման է ներկայացվել նաև շինաշխատանքների որակի տեխնիկական հսկողության ծառայությունը և ձեռքբերվել Կապալառու կազմակերպության կողմից՝ 1150.0 հազ.դրամ գնային առաջարկով:

Ուստի, <Բաղրամյանշին> ԲԲԸ (23.04.2013թ ԲԸՀԱՇՁԲ-13/1) և <Մեխշին> ՍՊԸ (22.04.2013թ ՊԸԾՁԲ-13/3) հետ համապատասխան պայմանագրերի կնքման արդյունքում տնտեսվել է ընդհանուր արժեքով շուրջ 33,860,864 դրամ գումար:

    Հարկ է նշել, որ հատկացվող գումարի սահմանափակ լինելու պատճառով՝ գնման ներկայացված նախահաշիվ-ծավալաթերթում չի  ընդգրկվել շինմոնտաժային աշխատանքների մի մասը՝ մասնավորապես, հիդրավլիկ վերելակի ձեռքբերման ու Մ.Սարյանի ընտանիքի բնակարանի վերանորոգման   ծախսերը:

   Հաշվի առնելով վերոգրյալն առաջարկվում է, որպես առաջնահերթ խնդիր՝ աշխատանքների գնման արդյունքում տնտեսված 33,860,864 դրամ գումարը նպատակաուղղել հիդրավլիկ վերելակի ձեռքբերման, մոնտաժման ու Մ. Սարյանի ընտանիքի բնակարանի դռների ու պատուհանների մի մասի  վերանորոգման  աշխատանքներին` «Գնումների մասին» ՀՀ օրենքի 20-րդ հոդվածի 5-րդ մասի 4-րդ կետի պահանջի համաձայն՝ պետական գնման պայմանագրի ընդհանուր արժեքի /359990.536հազ.դրամ/ 20%-ը չգերազանցող 33,860,864 դրամի շրջանակներում շինմոմնտաժային աշխատանքների, տեխնիկական և հեղինակային հսկողության ծառայությունների համար կնքել աշխատանքների լրացուցիչ համաձայնագրեր՝ համապատասխանաբար 33555.04 հազ.դրամի, 134.2 հազ.դրամի և 110.7հազ.դրամի չափով:

3. Տվյալ բնագավառում իրականացվող քաղաքականությունը

ՀՀ պետական բյուջեներով /այդ թվում ՀՀ կառավարության պահուստային ֆոնդի հաշվին/ նախատեսված ծախսային ծրագրի իրագործման անհրաժեշտությամբ՝ ՀՀ ՔՆ <Քաղաքաշինական ԾԻԳ> ՊՀ  կողմից անհրաժեշտ վերահսկողության, հաշվետվությունների, հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման ապահովումը համապատասխանեցվում է լիազոր մարմնի՝ ՀՀ քաղաքաշինության նախարարության կողմից պարբերաբար մշակվող և լրամշակվող նորմատիվատեխնիկական փաստաթղթերի  պահանջով կարգավորվող քաղաքականությանը:

4.
 Կարգավորման նպատակը և բնույթը
    Տուն-թանգարանի արդյունավետ շահագործման համար անհրաժեշտ հիդրավլիկ վերելակի ձեռքբերման ապահովում:

5.
Նախագծի մշակման գործընթացում ներգրավված ինստիտուտները և անձինք
       ՀՀ քաղաքաշինության նախարարության  աշխատակիցներ:

6.
Ակնկալվող արդյունքը
Լիարժեք վերակառուցված և արդիականացված տուն-թանգարանի շենք:

ՏԵՂԵԿԱՆՔ
«ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Թույլտվություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
«Թույլտվություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

2. Միջազգային պայմանագրերով ստանձնած պարտավորությունների հետ համապատասխանությունը
«Թույլտվություն տալու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

«Թույլտվություն տալու մասին» Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

2.   Հասարակության մասնակցությունը նախագծմանը և/կամ քննարկումներին
«Թույլտվություն տալու մասին» Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:












